Gwasanaethau Boreol i Ysgolion Uwchradd  -  gol. Catrin Lewis


ADDEWIDION
· Emyn

· Rydyn ni i gyd wedi addo pethau heb feddwl, ac heb lwyddo i gadw’r addewid

· Rwy’n addo ysgrifennu cerdyn post atat ti o’m gwyliau.

· Rwy’n addo dod â’r CD fenthyces i nôl i’r ysgol yfory!

· Ga’ i fenthyg arian - bydda i’n talu nôl wythnos nesaf. 

· Sori.  Rwy’n addo peidio ateb nôl fyth eto.  

· Rwy’n addo na fydda i fyth yn anghofio dy ben-blwydd di eto.
· Rwy’n addo gwneud fy ngwaith cartref erbyn y wers nesaf!

· Mae’n gallu bod yn anodd cadw at addewid.  Weithiau rydyn ni’n bwriadu cyflawni’r addewid, ond yn methu.  Weithiau dydyn ni ddim hyd yn oed yn bwriadu trio cadw at ein gair.  
· Ond byddai’n braf iawn petai ni’n gallu dibynnu ar bobl eraill.  Byddai bywyd tipyn brafiach petai pawb yn cadw at eu gair. 
· Mae’r enfys yn symbol o addewid Duw na fyddai’n distrywio’r byd.  Mae Duw yn cael ei ddisgrifio yn y Beibl fel mam na fydd byth yn gallu anghofio gofalu am ei babi.  Mae Duw wedi addo gofalu amdanom ni.
· Pan oedd Iesu Grist yn hongian ar y groes gofynnodd lleidr iddo am gofio amdano pan fyddai’n mynd i’r nefoedd.  Atebodd Iesu e, gan addo y byddai’r dyn hwnnw gyda fe ym mharadwys.
· Mae addewidion Duw i gyd yn dod yn wir trwy Iesu Grist.  Mae’r Beibl yn ein hatgoffa fod Duw bob amser yn ffyddlon – fe ydy’r unig un y gallwn ddibynnu arno’n llwyr. 
· Gweddïwn
Ein Tad,

Diolch i ti am addo pethau mawr a phwysig i ni trwy Iesu Grist.  Rwyt ti’n dweud os byddwn yn dod atat ti na fyddi di fyth yn ein gwrthod.
Maddau i ni am ein geiriau gwag, ac am bob addewid yr ydym ni wedi methu cadw.  Helpa ni i geisio ein gorau bob amser i fod yn bobl y gall eraill ddibynnu arnom.  

Amen

